
ANEXO IX
ENTREVISTA COA/S PERSOA/S ACOSADORA/S
Con este cuestionario preténdese obter información dende a perspectiva da/s persoa/s agresora/s, amosándolles a postura do centro de intolerancia ás agresións e facéndolles visualizar as consecuencias da súa conduta. No caso de seren varias as persoas acosadoras, faráselle unha entrevista individual a cada unha delas e por separado, intentando que non se comuniquen entre eles ata que se entreviste a todas. Previamente, deberáselle facer a entrevista á vítima.

A persoa que faga esta entrevista deberá ser especialmente coidadosa, amosar unha actitude receptiva e manifestar compromiso obxectivo na recollida da información, adecuándoa ás características da situación e do/a agresor/a (líder, cómplice...). Deberá deixar claro que está contrastando a veracidade da sospeita e que se pretende escoitar a todas as partes, sen que a persoa entrevistada se sinta cuestionada.

Terase en conta que pode non querer falar, polo que deberemos manter unha actitude firme, non sermonar, non adiantar información e buscar un tempo e un espazo adecuados que faciliten a comunicación nun ambiente distendido. 

Debemos iniciar esta entrevista de forma xenérica, con preguntas abertas e indirectas, preguntando pola vítima, amosando certo coñecemento da situación, partindo de preguntas xenéricas e menos comprometidas para logo centrarse no tema e chegar a preguntas máis específicas e difíciles, amosando certa empatía para provocar a apertura do interlocutor e rematar deixando claro que o centro non é neutral (frases do tipo: “no noso centro non se permiten estas condutas”). Debemos comunicarlle as medidas que se poden adoptar e deixar aberta a posibilidade de que o agresor amose arrepentimento, tendo en conta a vontade da vítima.

Algunhas preguntas tipo son as que se rexistran a continuación. Este cuestionario de preguntas é totalmente aberto e deberá adaptarse ás respostas que vaia dando a persoa entrevistada, coa finalidade de recadar a máxima información nun clima de confianza.

Nome e apelidos: ……………….………………………………………………………….....
Curso e grupo: ………………………………………………………………………………...

Indicar sexo:      Home   Muller  
· Cuestións para a recollida dunha información inicial (Os datos permitirán saber como é a súa situación no centro)

1. Como te atopas na clase? 
2. Sénteste integrado/a no centro? 
3. Tes amigos e/ou amigas? 
4. Como son as relacións co profesorado? 

5. E co persoal non docente? 
6. Sabes en que consiste o acoso? 

7. Son frecuentes estas situacións no centro? Cales son as máis habituais?

8. Por que cres que se dan este tipo de situacións? 

9. Sufriches algunha destas situacións nalgunha ocasión? 

· Cuestións para a análise da situación ocorrida (Trátase de que faga un relato do suceso no que se ve implicado. A partir da cuestión 16 son propias do ciberacoso)
1. Molestaches a algún compañeiro ou compañeira nos últimos días? 
2. Es amigo/a de .....? 

3. Sabes se lle pasa algo? 
4. Deixádelo/a de lado? Por que o facedes? 

5. A ti cónstache que haxa algún motivo ou que pasase algo importante? 
6. Que foi o que aconteceu? 

7. Onde sucederon os feitos? 

8. Dende cando ocorre esta situación? Son feitos illados ou repítense?

9. A que foi debida esta situación? 
10. Pensas que é motivo para que se metan con el ou con ela? 

11. Como te sentirías ti no seu lugar? Que fai esa persoa? Cres que llo conta a alguén?

12. Pensas que se puido evitar? 

13. Que fan as persoas que te rodean para evitar esta situación? Cóntanllo a alguén?

14. Os demais fan algo para axudarlle? E para axudarche a ti? Necesitas axuda ti tamén?

15. Como pensas que se podería solucionar o problema? 

16. Cal é o teu compromiso para levar adiante esta solución? 
17. Souben que hai mozos e mozas que se están a meter con outros por medio do móbil e de internet, ti sabes algo?

18. Que opinas disto? Por que cres que o fan?

19. Que fai a persoa que recibe estes insultos ou burlas? Que pensas que podería facer?

20. Coñeces a alguén que lle estea pasando? 

21. Sabes de alguén que se burle dos demais ou que sufra burlas? 

22. Ti sabes que no centro estamos para axudarvos e que non podemos permitir que isto lle suceda ao noso alumnado. Parece ser que dende hai algúns días se está a producir unha situación destas, ti sabes algo?
23. Cóntame algunhas cousas das que fixeches co móbil ou con internet que creas que puidesen resultarlle desagradables a algún compañeiro ou compañeira.

24. Ocorreuche algunha vez a ti? E ti, fixéchelo algunha vez? 
25. Estás a facelo agora? Por que o fas?

26. Para isto, utilizas internet ou o teléfono móbil? Redes sociais, messenger, chat, correo electrónico, sms, mms, youtube…?
27. Por que cres que non lle gusta o que fas? Como o sabes? Sabe esa persoa que es ti?

28. Falo tamén na vida real, cara a cara?
· Que pensas que debería facer o profesorado do centro ou a dirección para solucionar o problema? (Informar o alumno ou alumna das medidas urxentes de protección que se poden poñer en marcha para frear a posible conduta incorrecta)

	REXISTRO DE POSIBLES NOVAS CUESTIÓNS XURDIDAS NA ENTREVISTA

	

	REXISTRO DAS RESPOSTAS ÁS CUESTIÓNS REALIZADAS NA ENTREVISTA

	

	 ....................................., ......... de ........................... de ...............

	Sinatura 

Persoa receptora da información (responsable da tramitación)

